
ក៖ ជាដំបូងនាងខ្ញុំសូមថ្លែងអំណរគុណដល់អ៊ំស្រីដែលអោយញ៉ុមសំភាសន៍អំពីជីវប្រវត្តិរបស់អ៊ំស្រីនាងខ្ញុំឈ្មោះញ៉ែម សុគន្ធា ជាអ្នកសំភាសន៍ជាអ្នកសំភាសន៍អំពីជីវប្រវត្តិរបស់អ៊ំស្រីនៅក្នុងថ្ងៃនេះ ហើយថ្ងៃដែលពួកយើងសំភាសន៍គឺនៅក្នុងខែមិនា ឆ្នាំ២០១៨ ការសំភាសន៍នេះមានទីតាំងស្ថិតនៅក្នុងភូមិព្រែកថី ឃុំរកាខ្ពស់ ស្រុកស្អាង ខេត្តកណ្តាល ប្រទេសកម្ពុជា។ អ៊ីចឹងនាងខ្ញុំសូមចាប់ផ្តើមធ្វើការសួរសំនួរអំពីការទាក់ទងទៅនឹងជីវប្រវត្តិផ្ទាល់របស់អ៊ំតែម្តងអ៊ីចឹងអ៊ំសូមប្រាប់ឈ្មោះរបស់អ៊ំហា៎?
ខ៖ ឈ្មោះញ៉ុមហេ?ក​៖ចា៎!!ខ៖ ឈ្មោះនេះ នៅក្នុងនេះ ឈ្មោះរឿង!! យ៉ាន់ រឿង។
ក៖ យ៉ាន់ រឿង  !!ចា៎ អ៊ិចឹងអ៊ំកាលពីនៅពីក្មេងអ៊ំមានឈ្មោះអីផ្សេងអីទៀតអត់?ដូចម៉ែឪអីវ៉ាន់គេគាត់ដាក់រហ័សនាមហៅមីអូននេះមីអូននោះអ៊ីចឹងទៅណាស់??
ខ៖ អត់ ហៅតែអ៊ីចឹងរហូត!!
ក៖អត់មានឈ្មោះអីប្លែកអីទេហេ?
ខ៖ អត់មានឈ្មោះអីប្លែកទេ!!
ក៖ លោរមានងារអីអញ្ចឹងទៅណាស់!!
ខ៖ អត់ទេ !!ឈ្មោះតែដដែលហ្នឹង!!
ក៖ អ៊ីចឹងអ៊ំសំរាប់អ៊ំមានអាយុប៉ុន្មានសព្វថ្ងៃហ្នឹង?
ខ៖ ៦៣ ចូលឆ្នាំថ្មីចូល៦៤ហ្នឹង។
ក៖​ ចា៎!!ឆ្នាំខ្មែរកើតសត្វអីគេវិញទៅ?ខ៖ចា៎?ក៖ ឆ្នាំខ្មែរកើតឆ្នាំសត្វអីគេវិញ?
ខ៖ ខ្ញុំហេ?ក៖ចា៎!!ខ៖ ស្វា!!
ក៖​ ឆ្នំាវក?
ខ៖ វក!! ដល់វិញចូលវិញចូលចវិញហើយហេ?
ក៖ វកហេ?
ខ៖ វក!!
ក៖ ហ្នឹងបើសិនជា៧៣វកហើយ ដោយសារឪពុកញ៉ុមគាត់ចំណាស់អ៊ំហ្នឹងគាត់ឆ្នាំវកដែរ!! អ៊ីចឹងអ៊ំសំរាប់ថ្ងៃខែឆ្នាំកំនើតអ៊ំកើតឆ្នាំណាដែរ?
ខ៖ ហ៊ីមើលតាមហ្នឹងទៅ!!
ក៖ ចា៎ អ៊ីចឹងបើតាមមើលនៅក្នុងសំបុត្រកំណើតម៉ងទៅអ៊ីចឹង?
ខ៖ មើលនៅក្នុងសំបុត្រកំនើត!!
ក៖ អ៊ីចឹងសំរាប់នៅក្នុងសំបុត្រកំណើតរបស់អ៊ំស្រីគឺអ៊ំកើតនៅក្នុងឆ្នាំ១៩៤៤ គេអត់បានដាក់ថ្ងៃទីផងហ្នឹង !!!
ខ៖ អត់ផង!!!
ក៖ អ៊ំកើតនៅក្នុងខែប៉ុន្មានអ៊ំចាំទេ?
ខ៖ អត់ផង!!អត់ចាំទេបើម៉ែស្លាប់បាត់ហើយ!!
ក៖ ហ្ហ៎អ៊ីចឹងអត់ដឹងម៉ងអ៊ំណោះ?
ខ៖ អត់ដឹងផង គេអត់ចុះថ្ងៃខែអោយផង។
ក៖ចា៎ គេដាក់តែឆ្នាំហ្នឹង!!
ខ៖ តែនេះគេគុណទៅគេដឹងថ្ងៃខែឆ្នាំហើយណាស់!!
ក៖ ចា៎!!
ខ៖ ដឹងអ៊ីចឹងទៅគេគុណគេឃើញហើយ!!
ក៖ និយាយទៅឆ្នាំគេគុណបានតែខែគេគុណគេគុណអត់បានផងហ្នឹង!!
ខ៖ គេភ្លេចដំនើរគេ!!
ក៖ ចា៎!!ហើយអ៊ំស្គាល់ឆ្នាំខ្មែរខ្លួនឯងកើតមិនមែនឆ្នាំខ្មែរជូតឆ្លូវទេណាស់!!តែអាឆ្នាំ ហាខែខ្មែរហ្ហ៎??
ខ៖ ខែខ្មែរផល្គុន ចេត្រអីនោះ!!ទេមិនដឹងពេលណាទេ ម៉ែអត់ប្រាប់អីផង!!
ក៖ អ់តដឹងដែរហេ?ដូចខែកក្តិក ខែបុស្សអីហ្នឹងហេ?
ខ៖ អត់ដឹងភ្លេចសួរគាត់គិតតែនេះ!!
ក៖ អត់អីទេ!!
ខ៖ ដឹងតែធំដឹងក្តីមករៀនម៉ងទៅណាស់!!ក៖ចា៎!!ខ៖ អត់បានសួរ!!
ក៖ អ៊ីចឹងអ៊ំទីកន្លែងកំនើតគឺនៅក្នុងភូមិព្រែកថី ឃុំរកាខ្ពស់ ស្រុកស្អាង ខេត្តកណ្តាល ប្រទេសកម្ពុជា។ ខ៖ចា៎!!ក៖ ហ្នឹងជាទីកន្លែងកំណើតរបស់អ៊ំ។ខ៖ ចា៎ចា៎!!ក៖ តាំងពីទូចមកគឺរស់នៅកន្លែងហ្នឹងរហូតម៉ងអ៊ំហេ?
ខ៖ អត់ទេ មុនកាលមុនញ៉ុមនៅក្រោយមន្ទីរឃុំព្រែកថីដែរណាស់!!ក៖ចា៎!!ខ ៖ នៅខាងក្រោយមន្ទីរឃុំ ដល់៧៥(១៩៧៥)គេជំលៀសមកនៅខាងផ្លូវថ្នល់នោះណាស់!! គេថាបងឯងចង់បានដីធំមកនៅក្រោយមកហើយដីនេះសុទ្ធតែព្រៃទេណាស់។ក៖ចា៎!!ខ៖ អ៊ំកាប់អ៊ំឆ្ការអីទេហើយដល់មកគេចែកនៅហ្នឹង ខ្ញុំក៏នៅហ្នឹងទៅ។ក៖ចា៎!!ខ៖ ដល់ចង់រកស៊ីលក់ទឹកអីទៅវាឆ្ងាយជួលគេនៅក៏ខ្ញុំនឹងក៏ទិញដីគេកន្លែងជ្រុងគេជួលឈូសអស់នោះក៏នេះទៅខ្ញុំនៅហ្នឹងរហូតដល់កូនធំៗទៅហ្នឹងហិ!!ចិញ្ចឹមហា៎!!ក៖ចា៎!!ខ៖ ជីវប្រវត្តិហ្នឹងវាកំសត់ដែរតាំងពីមានប្តីក៏ញ៉ុមកំសត់ដែរ ដល់មានប្តីកំសត់!!
ក៖  អ្នកជំនាន់មុនភាគច្រើនកំសត់ច្រើនណាស់!!ខ៖ចា៎!! ក៖ចា៎!!
ខ៖ រៀនបានត្រឹមតែថ្នាក់ទី៧ទេ។
ក៖ ចា៎អញ្ចឹងអ៊ំសំរាប់អ៊ំមានបងប្អូនប្រុសស្រីប៉ុន្មាននាក់វិញ?
ខ៖ ប្រុសតែម្នាក់គត់។
ក៖ ចា៎ហើយស្រី?
ខ៖ ស្រី៣នាក់។
(កូន)៖ នៅតែគាត់មួយ!!
ខ៖ នៅតែខ្ញុំមួយហើយបងៗស្លាប់អស់ហើយ !!
ក៖ អញ្ចឹង!!
ខ៖ ហា!នៅបងស្រីមួយខ្ញុំមួយ។
ក៖ អញ្ចឹងបងប្អូនសរុបទាំងអស់ទាំងអ៊ំ៤នាក់?
ខ៖ ៤នាក់!!
ក៖​ប្រុសមួយ!!
ខ៖ ប្រុសតែមួយទេ!!
ក៖ ស្រី៣។
ខ៖ ស្រី៣!!
ក៖ ចា៎!!!!ឥឡូវនៅរស់តែ២នាក់ទេអ៊ីចឹងហេ?
ខ៖ នៅរស់តែពីរនាក់ទេ!!
ក៖ ស្លាប់អស់ពីរ!!ខ៖ ចា៎!!ក៖អញ្ចឹងអ៊ំមូលហេតុអីបានជាពួកគាត់ទាំង២នាក់ហ្នឹងគាត់ស្លាប់?
ខ៖ ឈឺ បងស្រីញ៉ុមនោះឈឺ ជំងឺដុះផ្សិតក្នុងខួរក្បាល។
ក៖​ផ្សិត?
ខ៖ ដុះផ្សិតក្នុងខួរក្បាល ហើយទៅដេក យកញ៉ុមទៅដេករហូតពេទ្យយួនហ្ហ៎!!ទៅកន្លះខែមកវិញមីនេះចេញ ទៅចោលកូនហា៎!!
ក៖ គាត់អាយុប៉ុន្មានពេលស្លាប់ហ្នឹងអ៊ំ?
ខ៖ គាត់ឆ្នាំថោះ!!
(កូន)៖ គាត់ស្លាប់ហ្នឹងអាយុប៉ុន្មានដឹងទេ?
ខ៖ មិនដឹងប៉ុន្មានទេនេះ!!
(កូន)៖ យូរឆ្នំាដែរហើយ!!
ខ៖ យូរហើយ!!ដូច៤ឆ្នាំហើយណោះ?៣ឆ្នំា៤ឆ្នំាហើយ។
ក៖ បងស្រីអ៊ំហេ?
ខ៖ បងស្រីញ៉ុម។ក៖ចា៎!!ខ៖ បងស្រីហ្នឹងហើយបានញ៉ុម។ក៖ចា៎!!ខ៖ បងប្រុសញ៉ុមនោះឆ្នាំច។
ក៖​ឆ្នាំចហេ?ខ៖ ចា៎!!ក៖ ឥឡវគាត់ស្លាប់ដែរហើយ?
ខ៖ គាត់ស្លាប់ដែរហើយ។
ក៖ គាត់ថីបានស្លាប់ដែរអ៊ំ?
ខ៖ ដឹងឈឺ ដឹងឈឺអីទេ!!ដូចសួតមិនដឹងអីមិនដឹងទេ។
ក៖ ហ្ហ៎អញ្ចឹងសុទ្ធតែស្លាប់ដោយសារជំងឺទេអ៊ំណោះ?
ខ៖ ចា៎!!ស្លាប់ដោយសារជំងឺ ។
ក៖មិនមែនដោយសារសង្គ្រាមអីទេហី?
ខ៖ អត់!!អត់ទេជំនាន់អាពតអត់ទេ!!
ក៖ ហ្ហ៎អ៊ីចឹងគាត់មកស្លាប់នៅក្នុងពេលមានសេរីភាពនេះហើយហ្នឹង!!
ខ៖ ស្លាប់ពេលមានសេរីភាពនេះហើយហ្នឹង!!ចា៎!!
ក៖ ចា៎អញ្ចឹងស្រួលហើយឆ្លងកាត់ជំនាន់ពិបាកវេទនា!!
ខ៖ ជំនាន់ពិបាកវេទនាឆ្លងកាត់អស់ហើយ អ៊ំពោតមួយមួយពេលក៏ដឹង ចេក៥អាទូចៗប៉ុនមេជើងក៏អ៊ំហូបហើយ។ក៖ចា៎!!ខ៖ ឆ្លងកាត់ហើយ មានប្តីមានប្រពន្ធតែអត់កូនហា៎!! ទៅនៅណោះស្ទឹងហ្ហ៎!!ក៖ចា៎!!ខ៖ ហើយម្តាយនៅណេះទាល់តែចេញធ្វើការនៅហ្នឹង សុំគេមក មកកំដរគាត់ចែកវាល់បាយហា៎!!ល្ងាចឡើងគេអោយបាយ៣វែកសំលរយើងហ្នឹង!!!!
ក៖ ឥឡូវអ៊ំសំរាប់បងប្អូន អ៊ំពៅគេមែន?
ខ៖ ញ៉ុមពៅគេ។
ក៖ អញ្ចឹងឥឡូវបងស្រីម្នាក់ទៀតដែលគាត់នៅរស់ហ្នឹងគាត់នៅឯណាវិញ?
ខ៖ នៅខាងត្បូងព្រែកហ្ហ៎!!
ក៖ អញ្ចឹងគាត់នៅព្រែកថីហ្នឹងដែរហេ?
ខ៖ គាត់នៅព្រែកថី នៅនេះហាភូមិព្រែកថីដែរ ព្រែកថីខាងត្បូង។
ក៖ ព្រែកថីខាងត្បូង?
ខ៖ នៅត្រើយខាងត្បូង!!
ក៖ ត្រើយខាងត្បូង!!ខ៖ ចា៎!!ក៖ ចា៎អញ្ចឹងឥឡូវគាត់រកស៊ីអីគេដែរគាត់ឥឡូវអ៊ំ?
ខ៖ ហ្ហ៎គាត់មេម៉ាយដែរអូន!! មានរកស៊ីអីគាត់ចាស់ឈឺជំងឺគេថារបេងហា៎!!
ក៖​ របេង?ខ៖ ចា៎!!ក៖ ក្អកហើយអញ្ចឹងនោះ!! ក្អកវាអត់សូវក្អកប្រវែងម៉ានទេ គ្រាន់តែថាចេះតែចុកដៃចុកជើងអស់កំលាំងអញ្ចឹងទៅណាស់!!ក៖ចា៎!!ខ៖ តែថ្នាំលេបជាប់ដែរហើយមើលទៅ!! រៀបអត់ត្រូវ!!
ក៖ តាមពិតជំងឺរបេងគេព្យាបាលជាតើអ៊ំ!!
ខ៖ តែគ្នាដូចថាទៅដេកពេទ្យអ៊ីចឹងទៅដូចថាគ្នាអត់មានលុយអ៊ីចឹងទៅណាស់ គ្នាខ្សត់ខ្សោយ ចេះកូនញ៉ុមទៅពេទ្យអញ្ចឹងចេះតែផ្សំថ្នាំអោយទៅ។
ក៖ តែតាមពិតទោះថាគេផ្សាយទូរទស្សន៍អីវ៉ាន់ហា៎អ៊ំនៅមន្ទីរឃុំពេទ្យឃុំពេទ្យអីវ៉ាន់ក៏គេនេះដែរ ក៏គេព្យាបាលជាដែរ!!
ខ៖ នៅមន្ទីរពេទ្យឃុំបង្អែក ពេទ្យឃុំបង្អែកនៅឃុំសិត្បូហ្ហ៎!!
ក៖ ចុះមិនព្រមជិះទៅហ្នឹងទៅព្យាបាលនៅហ្នឹងទៅអត់ទេ!!
ខ៖ ហើយតែនេះយើងទៅព្រែកតូចពេទ្យស្រុក។
ក៖ ចា៎ទៅណោះវិញអញ្ចឹងហេ?
ខ៖ ហ្នឹងហើយ។
ក៖ ជំងឺរបេងភាគច្រើនដឹងគេអោយតែព្យាបាលដឹងតែជាដាច់ម៉ង!!
ខ៖ គេអោយយើងព្យាយាម។
ក៖​ហ្នឹងហើយ ហើយហូបអីដែលប្រយត្ន័ចំពោះសុខភាពមួយហ្នឹងអញ្ចឹងទៅណាស់!!អញ្ចឹងមានអោយតែមាននអាជំងឺហ្នឹងភាគច្រើនគឺក្អករហូតហើយអ៊ំណោះ?
ខ៖ ក្អក !!
ក៖ អញ្ចឹងអ៊ំសំរាប់បងប្អូនទាំង៤នាក់ហ្នឹងហា៎ ទាំងបងៗទាំង៣ភាគច្រើនអ៊ំចូលចិត្តលេងជាមួយអ្នកណាគេជាងគេ?
ខ៖ ញ៉ុមហេ?
ក៖ចា៎!!
ខ៖ នៅពេលសង្គមញ៉ុមច្រើនតែលេងកាលនៅក្នុងភូមិគេអញ្ចឹងណាស់ ពីដើមអត់មានអីទេ មានតែអាយើងហូបអំពិលទុំហើយ នៅសល់គ្រាប់ហា៎ ឆ្កឹះចូលឡូ ។
ក៖ លេងអាឆ្កឹះ!!
ខ៖ ឆ្កឹះចូលឡូគ្រាប់អំពិលយើងហ្នឹង!! ឆ្កឹះចូលឡូហើយនឹងផ្ទាត់កៅស៊ូ ។ក៖ចា៎!!ខ៖ហើយលោតអន្ទាក់!!តែប៉ុណ្ណឹងទេ !!
ក៖ ចា៎ លេងជាមួយបងប្អូណហ្នឹងហេ?
ខ៖ អ្នកនៅជិតខាងភូមិភូមិជិតគ្នាហ្នឹងចេះតែលេងទៅមកពីរៀនវិញ!!ក៖ចា៎!!ខ៖ ទៅរៀនហ្នឹងលេងចាក់ឈូសអីហ្នឹងទៅ ។
ក៖ហ៊ីៗ!!ហើយអើរជាមួយបងប្អូនវិញភាគច្រើនលេងអីគេជាមួយវិញ?បងប្អូនហា៎?
ខ៖ ហ៊ីបងប្អូនដល់ពេលខ្ញុំធំទៅគេមានប្តីមានប្រពន្ធអស់នៅតែខ្ញុំ អើរដល់ពេលញ៉ុមឈប់រៀនទៅញ៉ុមត្បាញតែកន្ទាលនៅជីតហ្នឹងអញ្ចឹងទៅណាស់ ដូចពីផ្ទះញ៉ុមទៅណោះអ៊ីចឹងហា៎ ត្បាញយកដៃគ្នាអញ្ចឹងទៅណាស់!!
ក៖ កន្ទេលត្បាញពីអីគេវិញអ៊ំ?
ខ៖ កន្ទេលកក់យើងអាក្រហមហ្នឹង។ក៖ចា៎!!ខ៖ យើងជ្រលក់ពណ៌អ៊ីចឹងឥឡូវយើងជ្រលក់ខ្មៅអញ្ចឹង បៃតង ជ្រលក់លឿង ជ្រលក់អញ្ចឹងទៅអស់អញ្ចឹងទៅអស់អញ្ចឹងទៅ គេចាក់ហាលហា៎គេចាប់ដៃហា៎!!
ក៖ ចា៎ឥឡូវអ៊ំនិយាយប្រាប់មើលថាដំបូងគេត្រូវធ្វើម៉េចខ្លះកន្ទេលហ្នឹង?
ខ៖ កន្ទេលហ្នឹងមុនដំបូងយើងផ្សុំកូនកក់ហា៎!!ក៖ចា៎!!ខ៖ យើងទៅល្ងាចអញ្ចឹងទៅផ្សុំកូនកក់អញ្ចឹងពីរបីថ្នាល ដល់ពេលកូនកក់ហ្នឹងកំពស់នេះយើងត្រូវដក ដកដូចថាអាណាគុម្ភធំអញ្ចឹងយើងត្រូវដកហែកវាល្មមយើងស្ទូង ស្ទូងហើយអ៊ីចឹងមើលឃើញតែកក់ហ្នឹងកំពុងផ្កាល្មមយើងកាប់កុំអោយចាស់ពេកខ្លាចវាស្រួយ។ក៖ចា៎!!ខ៖ ដល់ហើយម៉ោង៤យើងទៅកាប់ម៉ោង៤ល្ងាចហ្នឹងហា ហា៎!!ម៉ោង៤ជិតភ្លឺហ្នឹងហា៎!! យើងទៅកាប់ ហ៊ីថានិយាយពីប្រវត្តិអ៊ំកំសត់ណាស់ទូលតាំងពីព្រែកថី ទូលតាំងពីចុងព្រែកទូលរហូតឈប់មួយដំណាក់មកដល់ហ្នឹង​ទំលាក់បាច់កក់ហើយរួចស្រាយហើយ ស្រោចទឹកហើយក្រប ក្របហើយហូបបាយហូបអីអង្គុយបក បកសង្វារគល់វាបានប្រវែងប្រវែងនេះស៊កវាដល់គល់ប្រវែងនេះ។ក៖ចា៎!ខ៖ វាសំបកវា មានសំបកហើយយើងដាក់ប្រវែងនេះទៅយើងចង ចងវាជាបាច់ហើយយើងហូតតាមថ្នាល ឥឡូវអាវែងហ្នឹង១ម៉ែត្រ២តឹក យើងហូតអាហ្នឹងអោយអស់១ម៉ែត្រ២តឹកហើយយើងដាក់មួយដុំ។ក៖ចា៎!!ខ៖ ១ម៉ែត្រ៣តឹកហ្ហ៎១ម៉ែត្រ២តឹកហ្ហ៎១ម៉ែត្រ១តឹក ២តឹកអីហ្នឹងចងប្រមូលដាក់គ្នាចងគ្នាដាក់មួយដុំមួយដុំហ្នឹង!!ហូតៗៗៗមកមួយម៉ែត្រមួយម៉ែត្រនៅសល់៩តឹក អាហ្នឹងយើងចប់ហើយណាស់យើងកាប់តំរឹមកាប់តំរឹមពីវែងមកខ្លីមកណាស់ សល់បន្តិចមកបណ្តោះបណ្តោះគ្នារហូតអញ្ចឹងមកហើយដល់យើងចងដុំៗវា ហើយយើងកា្រលកាត់ស្លឹកចេកហ្នឹងក្រាលទៅហើយយើងប្រស់ៗទឹកយើងក្រប ក្របហើយហ្នឹងយើងអង្គុយឈូត   ឈូតមួយបាច់ហ្នឹងមួយថ្ងៃវាស់ល្ងាច។
ក៖​ហ្នឹងហើយ។
ខ៖ តែម្នាក់ឯងហា៎!!ក៖ចា៎!!ខ៖មួយថ្ងៃវាស់ល្ងាចអ៊ីចឹងជួនកាលទាល់តែយប់អោយតែមានល្ខោនមានអីក្នុងរិតយោរហ្នឹងចេះអុចចង្កៀងដង្ហែរគ្នាចេះតែឈូតទៅ ឈូតទៅដល់ទុកទៅយើងដេកទៅដល់តែយើងក្រោកម៉ោង៤ជិតភ្លឺអីនៅហ្នឹងយើងទៅកាត់ទៀតទៅមិនមែនដូចសម័យឥឡូវយើងមានកង់គេមានកង់សំបូរឌុបមកទេ មកទេ!!
ក៖ គឺត្រូវតែទូលមក!!
ខ៖ ត្រូវតែទូលម៉ង ហើយមិនមែនបាច់ទូចណា!!បាច់ប៉ុនៗនេះយើងចងហើយយើងរឹតវាហើយយើងទល់ជង្គង់អោយស្អាតហើយយើងលើកអត់រួចយើងលី យើងលីហើយយើងធាក់ផ្ងាមក!!
ក៖ ទូល!!
ខ៖ ជាប់ទូលយើងតែម្តង ហើយយើងទៅទំលាក់មើលអាណាមានដើមអំពិលទឹកច្រើនមានសត្វអីស៊ីអញ្ចឹងហា៎ ជ្រុះទៅទំលាក់ហ្នឹងនាំគ្នាចូលផ្លុំដីនាំគ្នាស៊ីហើយ ហើយបានទូលយកមកទៀត។
ក៖ ផ្លុំកក់ហ្នឹង?
ខ៖ ផ្លុំអាដេញផ្លែអំពិលទឹកហ្នឹង!!
ក៖​ ផ្លែអំពិលទឹកហ្នឹង!! ហ្នឹងហើយ!!
ខ៖ ហ្នឹងហើយហ្នឹងហើយ!!
ក៖ ហូបទៅមានកំលាំងនាំគ្នាទូលមកទៀតទៅណាស់!!ក៖ចា៎!!ខ៖ ហ្នឹងហើយទូលរហូត ញ៉ុមទូលអោយអ្នកព្រែកតាម៊ែកម្តងមួយហាត ញ៉ុមទុកមួយហាតជាងហើយណាស់គ្រាន់តែត្បាញកន្ទេល ៥០ ៦០កន្ទេលទៅណាស់។
ក៖ មួយបាច់ហ្នឹងបាន៥០ ៦០ កន្ទេល?
ខ៖ ហ៊ីយើងកាប់ច្រើនរាប់រយគីឡូហា៎!!ក៖ចា៎!!ខ៖ ហើយយើងលក់អោយគេខ្លះហើយយើងរើសអាណាថីវៗខ្លីៗ១ម៉ែត្រ១តឹកចុះមកយើងលក់អោយគេទៅណាស់!!យើងទុកត្រឹមតែមួយម៉ែត្រពីរ មួយម៉ែត្របី មួយម៉ែត្រពីរយើងវេញអីទៅនៅសល់មួយម៉ែត្រគត់អីអញ្ចឹងទៅណាស់ យើងវេញទុកទៅយើងទុកតែបីធ៊ើរទេ។ក៖ចា៎!!ខ៖ ហើយគេក្តាប់មួយដៃមួយដៃសរអារៀងលាបន្តិចហ្នឹងយើងធ្វើកន្ទេលបាន២ហើយណាស់ត្បាញក្បាលវា ហើយយើងចាប់បីដៃបីដៃហ្នឹងកន្ទេលមួយហ្នឹងសល់ សល់បន្តៗៗទៀតទៅ។ក៖ចា៎!!ខ៖ ញ៉ុមត្បាញ៥០ ៦០ សិបកន្ទេលទៅ។
ក៖ មួយថ្ងៃបានប៉ុន្មានកន្ទេលទៅអ៊ំ?
ខ៖ កន្ទេលធំមួយថ្ងៃអន្ទងបានចាក់ក្បាលហើយចាក់ជាយហា៎ ចាក់ជាយវាមានសរមានអីហ្នឹងហា៎គេធ្វើករធ្វើអីហ្នឹងបើកន្ទេលទូចមួយថ្ងៃបាន២ហ្នឹងប្រឹងអត់ងើបទេណាស់!!
ក៖ បានមួយប៉ុន្មានវិញអ៊ំជំនាន់ហ្នឹង?
ខ៖ ហ៊ី១០កន្ទេលបាន១៥០០០ហ្នឹងអាធំ!!
ក៖​ ថោកម្ល៉េះ ដោយសារនៅពេលជំនាន់មុន!!
ខ៖ ជំនាន់សម្តេចតាណោះហ្នឹងហេ ចាយលុយកាក់ ប្រាក់កាក់ប្រាសាទហា៎!!អូនឯងស្គាល់ទេ?
ក៖ អត់សូវស្គាល់ទេ!!
ខ៖ កាក់ប្រាសាទប៉ុនៗហ្នឹងសរទឹកកកមួយដុំ៥កាក់យើងប៉ុនៗហ្នឹងយើងលក់ដាក់លក់ មិនមែនប៉ុនកំផួនដៃប៉ុនកំផួនជើងយើងហ្នឹង!!
ក៖​ ហ្ហ៎ប្រហែលជំនាន់ហ្នឹងជំនាន់គេចាយកាក់ណោះ?
ខ៖ចា៎!ចាយប្រាក់កាក់!!
ក៖ ហ្ហ៎ដូចនៅប្រទេសគេផ្សេងៗគេនៅតែចាយកាក់ដែរហ្នឹងតែយើងអត់មានផង!!
ខ៖ យើងមិនចាយកាក់ក្រហមជំនាន់ម៉ែខ្ញុំបានចាយកាក់ក្រហមប្រហោងកណ្តាល !!ក៖ចា៎!!ខ៖ អាហ្នឹងគេដោតលុយធ្វើលុយសេនកោសខ្យល់!!
ក៖ ចា៎ហ្នឹងហើយ ឃើញ!!
ខ៖ អាហ្នឹងជំនាន់គាត់។ក៖ហ្ហ៎!!ខ៖ ជំនាន់ខ្ញុំគេចាយលុយបា្រសាទសរ ប្រាក់ ដូចប្រាក់យើងធ្វើខ្សែករប្រាក់ពាក់អញ្ចឹង។
ក៖ ចា៎ស្គាល់ហើយ ស្គាល់ហើយ!!
ខ៖ សរស្គោះ!!
ក៖ ហ្នឹងហើយ!!ខ៖ ហ្នឹង!!ក៖ ដូចពេលញ៉ុមទៅសាំងហ្គាពួរទៅថៃអីវ៉ាន់ឃើញគេចាយអាកាក់សរៗដែរហ្នឹងញ៉ុមមានឡើងមួយកំបង់។
ខ៖ អាហ្នឹងគេធ្ងន់យើងស្រាលទេ។ក៖ចា៎!!ខ៖ កាក់ហ្នឹង។
ក៖ ចា៎អញ្ចឹងទៅមួយថ្ងៃអញ្ចឹងទៅបាន២ ៣អីអ៊ីចឹងទៅណោះអ៊ំណោះ?
ខ៖ ចា៎!!បានពីរបីហ្នឹង​ដល់យើងត្បាញហ្នឹងចូលគ្នាចែកគ្នាបានតែ៧០០០ម្នាក់ហ្នឹង!!បាន៧០០០ម្នាក់បានទិញអាវបំពង់ខ្មៅយើងត្រឹមនេះហើយខោ ខោថ្នេរប្រាំហា៎!!ក៖ចា៎!!ខ៖ ខោខ្មៅថ្នេរប្រាំហ្នឹងទុកចាក់ទៀត ហើយសារុងមួយហ្នឹងយើងទុកទៅណាមកណា!!
ក៖ ចា៎តែពេលជំនាន់ហ្នឹងលុយថ្លៃណាស់អ៊ំហេ?
ខ៖ លុយថ្លៃ!!មាសមួយជីកាលហ្នឹងប៉ុន្មានទេ!! ១០០ហេ១០០០០ប៉ុន្មានពាន់ទេ!!ជំនាន់ហ្នឹង ៥០០០ ៦០០០ហ្នឹង!!
ក៖ ហ្ហ៎អ៊ីចឹងត្បាញ់តែប៉ុន្មានកន្ទេលអ៊ីចឹងទៅបានមាស១ជីដែរហេ?
ខ៖ អត់បានទេ!!យើងណាចែកគ្នា២នាក់បាននេះ។
ក៖ អញ្ចឹងត្រូវធ្វើហ្នឹងត្រូវមានគ្នា២នាក់ទៀតបានធ្វើបានហេ?
ខ៖ អើរខ្ញុំអ្នកចាក់គេអ្នកដំ ដូចប្អូនឯងអ្នកដំត្បាញអ៊ីចឹងទៅញ៉ុមអ្នកចាក់។
ក៖ អញ្ចឹងចាក់ហ្នឹងជាមួយគេឬក៏ជាមួយបងប្អូនរបស់អ៊ំ?
ខ៖ គេហ្នឹងគេអ្នកនៅជីតខាង បងៗគេធ្វើផ្សេងអីអញ្ចឹងទៅណាស់!! គេធ្វើចំការដូចថាគេដាំពោតដាំអំពៅ ចំការឪឡឹកគេមីអូន គេទៅថែឪឡឹកគេអ៊ីចឹងថែអំពៅស៊កអំពៅអ៊ីចឹងទៅណាស់ ហើយយើងផ្សេង។ក៖ចា៎!!ខ៖ ដល់ពេលច្រូតស្រូវប្រាំងហើយចាប់ផ្តើមត្បាញកន្ទេលហើយ អជ្សុស កក្តិកហ្នឹងគឺត្រូវជ្រលក់កក់ត្បាញហើយ!!
ក៖ ហ្ហ៎អ៊ីចឹងមានខែដែលត្រូវធ្វើទៀត?
ខ៖ ចា៎!!ខែអជ្សុស កក្តិក ត្រូវស្រូវទួលក្រសាំងត្រូវប្រមូល មីអូនឯងជិះតាមថ្នល់ហ្នឹងហា៎!!ក៖ចា៎!!ខ៖ គេចូ្រត ច្រូតយកដៃគ្នា ។ក៖ហ៊ីៗ!!ខ៖ ហើយមីអូនឯងហើយទៅមើលស្រូវហើយឆ្លើយដាក់ថ្ងៃ ថ្ងៃប៉ុន្មាន ថ្ងៃប៉ុន្មានយើងបន្តគ្នាអញ្ចឹងទៅ។
ក៖ ហ្ហ៎អញ្ចឹងជួយគ្នាទៅវិញទៅមក?
ខ៖ ជួយគ្នាមួយថ្ងៃមួយថ្ងៃអញ្ចឹងណាស់!!
ក៖ អញ្ចឹងការដាក់ដៃគ្នាហ្នឹង ការជួយគ្នាទៅវិញទៅមកទេ?
ខ៖ ជួយគ្នាទៅវិញទៅមកហ្នឹងហើយ!!ក៖ចា៎!!ខ៖ហើយដល់ពេលខ្ញុំដាក់វិញមីអូនឯងជំពាក់ដៃញ៉ុមមិនមក ហើយបើមីអូនឯងជំពាក់ញ៉ុម២ត្រូវទៅរើសគេយមកគប់ញ៉ុមគ្រប់២មក។ក៖ចា៎!!ខ៖រើសអ្នកខ្ចីអ្នកហ្នឹងអត់ជំពាក់អីអញ្ចឹងហា៎!!ក៖ហ៊ីៗ!!ខ៖រើសគប់មក ដល់ពេលទៅច្រូតគេយើងរើសទៅពីរគេវិញទៅយកដៃគ្នាសប្បាយតើច្រូត។ក៖ចា៎!!ខ៖ កណ្តៀវត្រកងហា៎!!
ក៖ ចា៎ ស្គាល់ហើយ ។
ខ៖ នេះត្រដៀងធ្មេញកណ្តូបនេះ!!
ក៖ ញ៉ុមអ់តចេះច្រូតអាកណ្តៀវត្រកងហ្នឹងសោះ។
ខ៖ ស្រួលច្រូតណាស់ ស្រូវដួល!!ស្រួល!!
ក៖ហ្ហ៎!!តែបើស្រូវឈរធម្មតាអត់??
ខ៖ អាហ្នឹងកណ្តៀវខ្វាង។ក៖ចា៎!!ខ៖ អាហ្នឹងបើគេច្រូតកណ្តៀវត្រកងគេដាក់ស្រូវអោយវា!!
ក៖ ទ្រោម!!
ខ៖ ទ្រោមអោយវាស្រួលច្រូត កណ្តាប់ស្អាត!!
ក៖ អ៊ីចឹងខ្វាវវាទៅគេបំបែរមកគេច្រូតបានទៅ!!
ខ៖ ចា៎ រហ័សតើ!!
ក៖ តែញ៉ុមបើមើលទៅទៅមុខមិនរួចទេ!
ខ៖ យើងអត់ដែលអត់ចេះទេ មុតដៃ។ក៖ចា៎!!
(កូន)៖ យើងច្រូតមិនស្រួលមុតដៃហា៎!!
ក៖​ហ្នឹងហើយ!!
ខ៖ ច្រូតមិនស្រួលមុតដៃម៉ង!!
ក៖ចា៎!!អញ្ចឹងអ៊ំបងប្អូន៣នាក់ហ្នឹង អ៊ំស្រលាញ់អ្នកណាគេជាងគេអ៊ំ?អីក៏ស្រលាញ់ស្មើគ្នា?
ខ៖ ហ៊ីខ្ញុំស្មើរគ្នាអត់មានលើសអត់មានខ្វះគ្នាទេ!!ក៖ចា៎!!ខ៖ បើយើងរកស៊ីរៀងខ្លួនបើយើងពៅគេ ហ្ហ៎ម៉ែថាណោះទៅជួយបង ទៅជួយទៅ។ក៖ចា៎!!ខ៖ ពេលអត់អីធ្វើគេជួលធ្វើយើងដាំពោតកំពស់ៗហ្នឹងហា៎!!គេបាច់ស្រូវយកស្រូវវស្សាហា៎!!គេកាប់ពោតអស់ ត្រូវស្រូវហ្នឹងលាស់បានប្រវែងៗនេះ!ក៖ចា៎!!ខ៖ ដល់ទឹកចូលមកវាបានច្រូតទៀតហើយ។
ក៖ ចា៎សប្បាយណាស់អ៊ំនៅពីក្មេង?
ខ៖ ២៥០០ ១៥០០ មួយថ្ងៃ!!
ក៖ អាហ្នឹងទៅស៊ីឈ្នួលគេ?
ខ៖ ស៊ីឈ្នួលគេ១៥០០ទេណាស់ មួយថ្ងៃហា៎!!
ក៖​ចា៎ តែគ្រាន់តែសប្បាយដែរអ៊ំហីអង្កាល់នៅក្មេង?
ខ៖ ចា៎ មានអី ពេលខែទឹកលិចទឹកអី ទៅឃ្វាលគោអីមានពោតបងប្អូនដូចថាស្គាល់ មីអូនមានចំការអានោះមានចំការកាច់២ ៣ម្នាក់មកដើមថ្នាំខ្លាំងនោះ គេកាប់គរចោលមាត់ព្រែកហ្នឹងនាំគ្នាយកដើមហ្នឹងយកមកដុះស៊ីទៅ ហើយនាំគ្នាលោតទឹកព្រែកទៅ!!
ក៖​ សប្បាយណាស់អ៊ំ!!ខ៖ ចា៎!!ក៖ញ៉ុមដឹងថាពេលនៅក្មេងពេលបានកាប់ពោត ពេលបានទៅចំការអីហ្នឹងហើយមានដុតភ្នួកហើយមុជទឹកស្ទឹងហើយមានរាវលៀសអីវ៉ាន់ទៀតហ្នឹងហា៎!!ដល់ហើយ!!
ខ​៖ សប្បាយណាស់!!ឥឡូវអត់ទេមីអូន!!
ក៖ ក្មេងៗឥឡូវអត់បានលេងទេអ៊ំណាស់!!
ខ៖ អត់។
ក៖ តែជំនាន់ញ៉ុម ញ៉ុមបានលេងដុតពោតលោតទឹកស្ទឹងអីវ៉ាន់ហា៎!!
ខ៖ ហ្នឹងហើយ ។
ក៖ ទឹកព្រែកអីវ៉ាន់ហ្នឹង!!
ខ៖ ដុតពោតមានអីសប្បាយតើ!!ទៅដុតពោតហ្នឹង ភ័យអី!!ក៖ចា៎!!ខ៖ ថាអើរអ៊ំអើរញ៉ុមសុំពោតមួយដុត!!អើរកាច់ទៅ!!ក៖ចា៎!!ខ៖ ពោតគេសុទ្ធតែរាប់ចំការណោះហ្នឹង!!
ក៖ ទៅចិត្តអាក្រក់អីអ៊ំណោះ?
ខ៖ ទៅចិត្តអាក្រក់អី ឥឡូវអត់បានទេ គេដាំ គេដាំបច្ចេកទេស គ្រាន់តែមួយថង់ប៉ុននេះ៣០០០០ ៤០០០០ មួយធៀប ៣០០០០ ៤០០០០ ។
ក៖ ហ្នឹងហើយ។
ខ៖ទំរាំដាំបាន គេថែ គេបាញ់ថ្នាំដាក់អារោយបណ្តូល អាក្នុងនោះថ្នាំ ហើយចុះពីដើមមានអីណា គ្រាន់តែថាហ្ហគ្រាន់តែព្យួរ១០ម៉ែត្រខ្ញុំលប់តែខ្ញុំទេ!!ធាក់យកធាក់យកហើយត្រឹមតែម៉ោង១២ញ៉ុមកផ្ទះវិញហើយ!!
ក៖ ឥឡូវអ្វីៗប្រែប្រួលច្រើនណាស់អ៊ំអើយ!!
ខ៖ ឥឡូវដាំអត់បានស៊ីទេ។ក៖ចា៎!!ខ៖​ដី មីអូនដីឥឡូវអត់មានល្បាប់ទេណាស់!!ក៖ចា៎!!ខ៖ ពីសង្គមចាស់ព្រែករាំងអញ្ចឹងហា៎គេទិញដីហ៊ុន ដូចឪញ៉ុមគេទិញដីហ៊ុនដូចពីរហ៊ុនអ៊ីចឹងជួលគេជីក ម្នាក់ពីរហ៊ុន ម្នាក់មួយហ៊ុនជួលគេជីកហើយ យើងបានចុងដីហ្នឹងវាបុកល្បាប់ហ្នឹងវាណែនដំនាំយើងដាំវាល្អ ពោតសុទ្ធតែល្អៗណាស់!!
ក៖ អត់មានប្រើថ្នាំអីទាំងអស់?
ខ៖ អត់មានប្រើថ្នាំអីទាំងអស់ !!
ក៖តែជីអាចមន៍គោ?
ខ៖ អត់ដែលដាក់ជីអាចមន៍គោទេ!!
ក៖ ដីល្បាប់គឺល្អម៉ង!!
ខ៖ ដាក់ឪឡឹកហា៎មីអូន បើគេដាំចំការឪឡឹកគេដាក់លាយអាចមន៍ប្រចៀវយើង យើងដាក់ត្រាំកូទៅបើយើងមានខ្យង មានក្តាមអីដាក់ពាងអ៊ុងទៅ។ក៖ហ៊ីៗ!!ខ៖ គេដាក់ដួសទឹកស្រោចអ៊ីចឹងទៅ ដល់គេនេះគេលប់គល់ គេជ្រោយដីគេអោយវាធំក្លិនដីថ្មីអើរហ្នឹងវាវៀរចេញហា៎!! វាវៀរលូនវែងៗទៅឪឡឹកហា៎!!ក៖ចា៎!!ខ៖ ត្រសក់ស្រូវ ត្រសក់អីគេគេហ្នឹង!!ក៖ចា៎!!ខ៖ គេមិនដែលសូវបាញ់ថ្នាំទេ ត្រសក់ស្រូវគេបាញ់តែថ្នាំអណ្តើកមាសហ្នឹងតែមួយសារហ្នឹងទេ!! ឪឡឹកប្រថើរថែដើមវាល្អវាផ្លែច្រើនណាស់មីអូនខែនេះទៅមើលអាណូកអាណែល ហើយមើលទៅចង់ហូប អ៊ំអើយសុំឪឡឹកមួយមក ?បេះទៅ ហ្អែងបេះមួយបេះពីរយកទៅស៊ីទៅ។ក៖ហ៊ីៗ!!ខ៖ ហើយប៉េងប៉ោះញ៉ុមដាំពីក្រោមហ្នឹងហា៎អ្នកវ៉ៃម៉ង ចែអើយសុំប៉េងប៉ោះពីរបីមកដុតត្រីហើយញ៉ុមហូបជាមួយប៉េងប៉ោះ ហើយគ្នាដាក់អំបិលទៅអ៊ីចឹងទៅណាស់!!ក៖ហ៊ីៗ!!ខ៖ ដាក់ទឹកត្រីអីអញ្ចឹងទៅណាស់ឪញ៉ុមហ្នឹងថាអូនបេះទៅបេះមួយស្រលាញ់ទៅបេះបានមួយថ្នក់ ល្ងាចឡើងមកវិញគេបានត្រីតាអើយយកត្រីហ្ហ៎!!មួយកញ្ច្រែញ។ក៖ចា៎!!ខ៖ ត្រីតាអោន ត្រីកាទ្រព្យប៉ុនៗនេះ!
ក៖ អូយ មានអារម្មណ៍ថាសប្បាយណាស់អ៊ំអើយ!!និយាយអ៊ីចឹងមក!!
ខ៖ អត់សូវទិញ ទៅលិចអត់សូវទិញទេមីអូន។
ក៖ ចា៎ឥឡូវមិនបាច់ទេ!!ឥឡូវគឺថាមិនបាច់មានអិហូបម៉ង!!
ខ៖ មិនបាច់ទេ!! បើថាចង់បានហូបត្រីយកតែឪឡឹក៤ ៥ទៅហ្ហ៎ ត្រីបើមិនមួយកញ្ចើរប៉ុននេះ ញ៉ុមមិននិយាយភូតទេ!!
ក៖ សំបូរម៉ងអ៊ំហ្ហ៎!!
ខ៖ ត្រីរាល ត្រីអី ត្រីកាទ្រព្យប៉ុនៗនេះ!!ក៖ហ៊ីៗ!!ខ៖ ហើយហូបចុះ!!ហើយឥឡូវហ្នឹងត្រីណាមានមីអូន ត្រីសុទ្ធតែឆក់ហ្នឹង!!ក៖ចា៎!!ខ៖ បានអីរស់។
ក៖ ហើយអ់តមានឆ្ងាញ់ទេ !!
ខ៖ អត់ឆ្ងាញ់ទេ!!
ក៖ សាច់ពុកៗៗម៉េចមិនដឹងទេ!!
ខ​៖ ស្លរអត់មានជាតិទេ!!
(កូន)៖ ស្លរទៅសាច់ផុយៗៗៗ!!
ក៖ ហ្នឹងហើយ ហើយឆ្អាបៗៗ!!
(កូន)៖ កូន!!
ខ៖ហ្នឹងកូន ឥឡូវត្រីញញើតតើ!!ក៖ចា៎!!ខ៖ត្រីគេចិញ្ចឹម!!
(កូន)៖ត្រីទៅទិញមកស្លរម្ជូរដល់ពេលហូបសាច់ទៅពុកៗៗៗ!
ខ៖ វាអត់មានជាតិ!!
ក៖ ហ្នឹងហើយហូបដូចអត់ស្និតស្នាល!!ដូចមុនទេ!!
ខ៖ត្រីឥឡូវគេសុទ្ធតែចិញ្ចឹម មុនសាច់ឆ្ងាញ់ម៉ង!!
ក៖ ហ្នឹងហើយឆ្ងាញ់ណាស់!!
ខ៖ ត្រីអណ្តែងង៊ែងអីវ៉ាន់មើលមើល!!ត្រសក់ក្តៅៗជាមួយប៉េះប៉ោះក្តៅៗដាក់ជាមួយទឹកត្រីឆ្ងាញ់អត់ទាស់!!
ក៖ចា៎!!អញ្ចឹងអ៊ំចូលដល់ឪពុកវិញម្តង ឪពុកឈ្មោះអីគេវិញ?
ខ៖ ឪពុកម៉ា យ៉ាន់។
ក៖ ម៉ា យ៉ាន់?ចា៎!!
ខ៖ គាត់នៅព្រៃស្វា។
ក៖ គាត់នៅអ្នកព្រៃស្វា?ខ៖ ចា៎!!ក៖ ស្រុកកំនើតរបស់គាត់?ខ៖ ចា៎!!ក៖តែនៅក្នុងនេះគេដាក់នៅព្រែកថីដែរហ្នឹង!!
ខ៖ គាត់មានប្រពន្ធ ស្តីម៉ែញ៉ុមហ្នឹងហា៎!!ក៖ចា៎!!ខ៖នៅព្រែកថីហ្នឹងនៅក្រោយមន្ទីរឃុំហ្នឹង ចា៎!!
ក៖ អ៊ីចឹងអាហ្នឹងគ្រាន់តែគាត់ជាទីកន្លែងរស់នៅវិញ!!
ខ៖ដូចថាគាត់មានប្រពន្ធទៅមកនៅទីហ្នឹងរហូតទាល់តែគាត់ស្លាប់!!ចា៎!!
ក៖ ហ្ហ៎!!តែមើលឥឡូវឈប់សិន អ៊ីចឹងនៅក្នុងសំបុត្រកំណើតឪពុករបស់អ៊ំគាត់កើតនៅក្នុងឆ្នាំ១៩២០ តែគេអត់ដាក់ថ្ងៃខែឆ្នាំទេ ?ខ៖ ចា៎!!ក៖ អញ្ចឹងដឹងថាគាត់កើតឆ្នំាខ្មែរគាត់កើតឆ្នំាសត្វអីគេទេអ៊ំ?
ខ៖ អើរគាត់មិនដឹងឆ្នាំអី! អើរគាត់ស្រករសម្តេច ឆ្នាំច។ក៖ចា៎!!ខ៖ហើយថ្ងៃខែញ៉ុមអត់ដឹងទេ។
ក៖ចា៎ អ៊ីចឹងដឹងតែឆ្នាំចអ៊ំណោះ?ខ៖ ចា៎!!ក៖ តែគ្រាន់តែគាត់កើតនៅក្នុងឆ្នំា១៩២០!!អ៊ីចឹងឪពុករបស់អ៊ំគ្រាន់តែស្រុកកំណើតរបស់គាត់មកពីព្រៃស្វា?ខ៖ ចា៎!!ក៖ ព្រៃស្វា ឬក៏ព្រែកស្វា?
ខ៖ ព្រៃស្វា ស្រុកពត់សរ។
ក៖ ពុតសរ?
ខ៖ ឃុំពត់សរយើងនេះ!!
ក៖ចា៎ស្គាល់ហើយ នៅភូមិព្រៃស្វា ឃុំពត់សរ ស្រុកបាទី ខេត្តតាកែវ។
ខ៖​ចា៎!!
ក៖ ចា៎នៅជិតពុកញ៉ុមដែរហ្នឹង ពុកញ៉ុមនៅទន្លេបាទីដែរ។
ខ៖ នៅទន្លេបាទី!!
ក៖ នៅក្រាំងធ្នង់!!
ខ៖ ណេះនៅណេះ!!
ក៖ ហ្នឹងហើយ!!
ខ៖ វត្តសំរោងយោងចុះមក!!
ក៖ ជិះនេះពីគ្នាហ្នឹង!!
ខ៖ មួយកែលពីគ្នាហ្នឹង!!
ក៖ ហ្នឹងហើយ។
ខ៖ មួយទៅខាងត្បូងមួយមកខាងណេះ!!ខាងវត្តត្របែក មកមកពត់សរមក មកមក!!
ក៖ ហ្នឹងហើយ។
ខ៖ មកវត្តត្របែក។
ក៖ ចា៎ ហ្នឹងហើយនៅមួយត្រើយមា្នក់!!
ខ៖ ចា៎ នៅមួយយោចមួយនាក់!!
ក៖ហ្នឹងហើយ!!
ខ៖ បើឆ្លងពីស្វាយក្រហមដីជន្លង់៥០០ បឹង៥០០នេះឆ្លងទៅចំវត្តហ្នឹងម៉ង!!! វត្តពត់សរ!!!
ក៖ហ្នឹងហើយ!!
ខ៖ ចំម៉ង!!
ក៖ អញ្ចឹងអ៊ំសំរាប់ឪពុករបស់អ៊ំគាត់អនិច្ចាកម្មឬក៏គាត់នៅរស់?
ខ៖ គាត់ស្លាប់ហើយបាត់ហើយ។
ក៖ ពីពេលណាមកវិញ?
ខ៖ គាត់ស្លាប់យូរឆ្នាំហើយឪញ៉ុម។
ក៖ បែកប៉ុល ពតហើយហេ?
ខ៖ បែកប៉ុល ពតហើយអីហើយ!!
(កូន)៖ គាត់ស្លាប់៨០ជាង!!
ខ៖ គាត់ស្លាប់៨២(១៩៨២) ៨៣(១៩៨៣)!!
(កូន)៖ ៨២(១៩៨២) ៨៣(១៩៨៣)ស្រករសម្តេច សម្តេច៩០ ប្រហែលជា៧ ៨ឆ្នាំដែរហ្នឹងគាត់ស្លាប់!!ក៖ ចា៎!(កូន)៖ឥឡូវសម្តេចស្លាប់បានឡើងប៉ុន្មានឆ្នាំហើយ!!
ក៖ គាត់២០១២ គាត់សុគត២០១២សម្តេចហ្ហ៎!!
(កូន)៖ សម្តេចសុគត២០១២ មកដល់នេះខួបសម្តេចឡើង៣ ៤ឆ្នាំហើយណាស់!!
ក៖ ៦ឆ្នាំហើយ!!
(កូន)៖ ៦ឆ្នាំហើយគាត់ស្លាប់ ៨៣(១៩៨៣)(និយាយពីតារបស់គាត់)គាត់ស្លាប់១០ឆ្នាំជាងហើយ!!
ក៖ ហេ៨៣(១៩៨៣)ច្រើនហើយ!!
(កូន)៖ ១០ឆ្នាំជាងហើយ!!
ក៖ ៨៣(១៩៨៣)ណាបើឥឡូវ២០១៨បើឡើងនេះហើយហ្នឹងហេ!!
(កូន)៖ គាត់ស្លាប់អាយុ៨៣ហា៎!!ក៖ហ្ហ៎!!(កូន)៖ គាត់ស្លាប់អាយុ៨៣បើមកដល់ពេលនេះវា១០ឆ្នំាជាងហើយ!!
ក៖ហ្នឹងហើយ!!
(កូន)៖ បងសម្តេច៥ ៦ឆ្នាំទៀតហា៎!!
ក៖ អញ្ចឹងគាត់ស្លាប់ពេលបែកសង្គ្រាមប៉ុន្មានឆ្នាំហើយអ៊ំហេ?
ខ៖ បែកសង្គ្រាមយូរហើយ!!
(កូន)៖ ញ៉ុមចៅធំៗហើយនេះ។
ខ៖ ចៅធំៗហើយ។
ក៖ ហ្ហ៎អ៊ីចឹងតែគ្រាន់តែស្លាប់មុនសម្តេចឪទេហេ?
ខ៖ គាត់ស្លាប់មុនសម្តេចឪ។
ក៖ ប្រហែលប៉ុន្មានឆ្នាំ?
(កូន)៖ គាត់៨៣ សម្តេចសុគត៩០។
ខ៖ ៩១ហី?៩០សម្តេចសុគត។
ក៖ អញ្ចឹងមុន៧ឆ្នាំ ៧ឆ្នាំអញ្ចឹងស្លាប់២០០៥?ដោយសារ២០១៣គាត់សុគតហ្ហ៎!!អញ្ចឹងស្លាប់២០០៥!!គាត់ស្លាប់មូលហេតុអីគេដែរអ៊ំ?
ខ៖ គាត់ឈឺចាស់។
ក៖ ហ្ហ៎ចាស់ហេ?
ខ៖ គាត់នឿយខ្លាំងណាស់ គា់តព្យួរដីរហូត គាត់ហា៎!!
ក៖ គាត់អ្នករកស៊ីអីគេវិញអ៊ំ?
ខ៖ ធ្វើស្រែ។
ក៖ មានធ្វើចំការអីអត់?ដាំអីផ្សេងទៀតទេ?
ខ៖ មានដាំពោត ដាំ!!
ក៖ ហ្ហ៎ដាំមិញនិយាយមិញហ្នឹងហេ?
ខ៖ ហ្នឹងហើយមានដាំថ្នាំ ដាំឪឡឹក ដាំពោត ដាំថ្នាំ ដាំឪឡឹកតែប៉ុណ្ណឹង!!
ក៖ គឺអ្នកចំការសុទ្ធតែម្តង?
ខ៖ ចា៎!!ថ្នាំ ថ្នំាខ្មែរយើងហ្នឹងម៉ង!! ថ្នាំខ្មែរដាំ១០ម៉ែត្រអ៊ីចឹងទៅណាស់ ដល់ពេលយើងធំកំពស់ដូចថាយើងកំពស់ត្រឹមករយើងហ្នឹងអ៊ីចឹងហា៎!!ក៖ ចា៎!!ខ៖គេកាច់ត្រួយហើយ!! គេដើរវត្តត្រួយទាំងអស់ ដល់ពេល៣ ៤ថ្ងៃពេកហ្នឹងអាខ្នែងធាងវាហ្នឹងមិនលាស់ប្រវែងៗណេះ!!ក៖ចា៎!!ខ៖ យើងទៅធាងហ្នឹង កាច់ខ្នែងវាចោលទៅបានវាខ្លាំង!!ក៖ហ្ហ៎!!ខ៖ កាច់កាច់ ទៅកាច់ដល់ស្លឹកខាងក្រោមហ្នឹងឡើងរាងលឿងឡើងរាងពងៗហា៎!!ក៖ហ៊ីៗ!ខ៖ បានគេកាច់ គេកាច់អញ្ចឹងទៅកាច់ដាក់រទេះមក។
ក៖ ស្លឹកហ្នឹងម៉ងអ៊ំហេ ?ខ៖ចា៎!!ក៖ធំៗអ៊ំហេ?
ខ៖ ចា៎ស្លឹកប៉ុនៗនេះ។ក៖ចា៎!!ខ៖ ធាងវាធំៗណាស់ប៉ុនៗនេះ ហើយយកមកគេតំរៀប តំរៀបគ្នាគេគរគរទៅគេកាត់បីគេកាត់កន្ទុយអញ្ចឹងគេកាត់បន្ទុំហា៎!!ក៖ចា៎!!ខ៖ ដាក់គេឃាំងអញ្ចឹងគេដាក់បន្ទុំគេវ៉ៃអីសងខាង!!
ក៖ អត់ហាន់សិនទេអ៊ំហី?
ខ៖អត់ទេ គេដាក់បន្ទុំហើយដល់ពេលអាហ្នឹងទុំរាងលឿងហើយណាស់!!ក៖ចា៎!!ខ៖ គេយកមកស៊ក ស៊កអាធាងវាដែលយើងកាច់ហ្នឹងហា៎!!ក៖ចា៎!!ខ៖ធាងវាធំៗហ្នឹងគេស៊កហើយ ស៊កហើយអញ្ចឹងគេមូលដាក់វិញអញ្ចឹងទៅ ដល់ពេលអ្នកហាន់ចេះតែហាន់ទៅ មូលពីបីប្រមូលគេនេះដាក់ចិញ្ច្រំា ចិញ្រាំអ៊ីចឹង យើងអ្នកហាល ហាលទៅ២ ៣ នាក់ចេះតែហាលទៅ។
ក៖ ហាលប៉ុន្មានថ្ងៃបានចេញជាថ្នាំខ្លាំងហ្នឹងអ៊ំ?
ខ៖ ហាលអត់ថ្ងៃអញ្ចេះតែ៣ថ្ងៃស្ងួត ស្ងួតហើយគេកាត់ យកកាំបិតកាត់ធ្វើនេះវាហា៎ធ្វើអាដេញស្អី!!
ក៖មូលអាដុំៗហ្នឹងអ៊ំហី?
ខ៖ អើរហ្នឹងហើយ មូលហ្នឹង គេកាត់បង្ហូតខ្វោកៗមួយថែបមួយថែបអញ្ចឹងទៅណាស់!!ក៖ចា៎!!ខ៖ដល់ហាលអញ្ចឹង គេទុករាងល្ងាចអត់ខ្យល់គេរាយថែបហ្នឹងទៅហើយអោយយកជាតិសន្សើមទន់ ។ក៖ហ៊ីៗ!!ខ៖សន្សើមទន់ហ្នឹងមើលតែព្រឹកឡើងគេគរគ្នាទៅ គរគ្នាពីលើអញ្ចឹងយើងជាន់យកកន្ទេលកាជូតយើងហ្នឹង ជាន់ ជាន់ៗៗៗៗៗៗៗអញ្ចឹងៗៗៗៗ ដល់ពេលអញ្ចឹងយើងមូល ខ្លែបវាហ្នឹងយើងមូលបត់ចូលគ្នាទៅ យើងជាន់ហាប់យើងយកដាក់ដូចឡាំងក្អមអីដូចឆ្អឹងអញ្ចឹងទៅណាស់ គេដាក់អោយខ្លាំងគ្របសង្កត់វាអោយណែនទៅ!!!
ក៖ ចា៎!!អាហ្នឹងគេហៅថ្នាំខ្លាំងហើយអាហ្នឹង?
ខ៖ ហ្នឹងហើយហ្នឹងហើយ ថ្នាំខ្លាំង!!
ក៖ របៀបធ្វើថ្នាំខ្លាំង!!
ខ៖ ចា៎របៀបធ្វើខ្លាំងតើ!! អ្នកខ្សោយអីវ៉ាន់ត្រូវថ្ងៃក្តៅអញ្ចេះបើទៅឈួលហើយ! ហើយមានបានលក់ដូរអីគ្រាន់តែគាត់ទុកជក់ខ្លួនគាត់។
ក៖ហ្ហ៎ ហើយទុកជក់ខ្លួនឯងទេអញ្ចឹង?
ខ៖ ហ្នឹងហើយទុកជក់ខ្លួនឯង ហើយដូចបងប្អូនអីសុំអីវ៉ាន់អញ្ចឹងអោយ២ ៣ដុំអញ្ចឹងទៅ ទៅស្រុកស្រែណោះចែកបងប្អូនៅស្រុកស្រែណោះបងប្អូនគាត់មួយកំនរ យកទៅវេចបង្វិចអញ្ចឹង!!!ហើយកូនចៅហ្នឹងឃ្លានដូចថា ស្អី!!ព្រីង គេយកមកដូរហា៎!!
ក៖ចា៎!!ដូរយកថ្នាំហ្នឹងហេ?
ខ៖ដូរថ្នាំជក់!!
ក៖ ចា៎អញ្ចឹងអ៊ំភាគច្រើនពេលមុនដូរគ្នាច្រើនអ៊ំហេ?
ខ៖ ចា៎ដូរគ្នាច្រើន ដូរថ្នាំជក់តើ!!
ក៖ ចា៎!!
ខ៖ ដូរនៅស្រុកសែ្រ។
ក៖ ដូរអ្នកនៅស្រុកស្រែហ្នឹងអ៊ំហេ?
ខ៖ដូរអ្នកនៅស្រុកស្រែ គេដាក់ទាំងកញ្ឆែរទាំងកញ្ឆែរព្រីង មិនមែនព្រីងល្អិតខ្ញែវសុទ្ធតែគ្រាប់អីវ៉ាន់ណាទេ  ព្រីងសុទ្ធតែដោះក្របី!!ក៖ចា៎!ខ​៖ ខាំទៅគ្រាប់ទូចៗហ្នឹងឆ្ងាញ់ណាស់!!
ក ៖ខាំទៅសុទ្ធតែសាច់។
ខ៖ ហ្នឹងហើយ ដូរតែពីរខ្លែបហ្នឹងយកបានព្រីងមួយកញ្ច្រែញប៉ុននេះ កូនចៅហូបទៅ!!
ក៖​អ៊ីចឹងស្រួលណាស់អញ្ចឹង!!
ខ៖ ហ្នឹង សប្បាយហូបតើ!!
ក ៖ហ្នឹងហើយ ដូចថាពេលមុនហូបអីក៏សប្បាយដាំអីក៏បានផល ។ខ៖ ចា៎!!ក៖ ហូបអីក៏ស្និតស្នាល ដល់ពេលឥឡូវវិញគីមី ហូបអីស្រួលមិនស្រួលហ្នឹងស្លាប់ឈឺ!!
ខ៖ ហ្ហ៎ពីសង្គមបើថាចំការញ៉ុមកាត់ហេ!!ពួកហ្នឹងទៅហើយ ហ្ហ៎ហ្អែងយកឪឡឹកមួយកញ្ជើរហ្ហ៎!!ក៖ហ៊ីៗ!!ខ៖ទូលមួយរួច អាខ្លះនោះ ក្រមាធំវ្វិចទៅទូលបែក?ក្បាលអានោះ !!ក៖ចា៎!!ខ៖ ហ្ហ៎យកកទៅហើយឥឡូវនេះហេ!!តែប៉ុននេះក៏គេលក់ដែរ។ក៖ចា៎!!!ខ៖ នោះអត់ទេសុទ្ធតែយកម៉ាស្រលាញ់ ហើយម៉ាជិតចូលឆ្នាំអញ្ចឹងវិញណាស់អូនណាស់បើសិនជាអ្នកណាគេដាំហា៎រើសសុទ្ធតែយកអាធំៗប៉ុនៗនេះមួយឡូអញ្ចឹងទៅ។ក៖ចា៎!!ខ៖ ហើយសុទ្ធតែស្វាយបង្វែលហ្ហ៎!!សរកំពស់ៗនេះ ផ្ទះញ៉ុមអ់តចេះអស់ទេ!!អត់ដែលចេះអត់មានទេ ទុកដល់តែផុសចោល។
ក៖ ចា៎អត់ាបានទៅលក់អីទេអ៊ំហេពេលហ្នឹង?
ខ៖ លក់ខ្លះអ៊ីចឹងទៅ ទុកដូចថាមួយចូលឆ្នាំអ៊ីចឹងទៅម៉ាស៊ីហ្នឹងមិនអត់។ក៖ចា៎!!ខ៖ហើយគេមានគេក៏មិនអត់អោយយើង។ក៖ចា៎!!ខ៖ ទៅហ្នឹងគេហៅអោយយកហ្ហ៎យក២ ៣ហ្ហ៎!!! ហ្ហ៎ចង់ស៊ីអីយកទៅអោយគេចង់ដាំត្រសក់ស្រូវ ត្រសក់ស្រូវចង់ពោតមួយស្ងោរ។
ក៖ ហ្ហ៎សប្បាយណាស់អ៊ំគ្រាន់តែនឹកឃើញ!!
ខ៖ ពីដើមមិនសូវទិញទេ!!
ក៖ ញ៉ុមស្រលាញ់ណាស់ពេលនិយាយពីរឿងអញ្ចឹងៗមកអ៊ំ !!
ខ៖ ចា៎!!
ក៖ វាសប្បាយ។
ខ៖ ហើយមកដល់សម័យឥឡូវយើងវាទិញគេមួយ៦០០ ៧០០ ហើយ!!
ក៖ ហើយឥឡូវមិនមែនទៀតទេណាស់អ៊ំណាស់២០០០ ៣០០០អ៊ំណាស់ ថ្លៃណាស់!!ខ៖ចា៎!!ក៖ហើយវាមិនឆ្ងាញ់ដូចពេលសម័យមុនទៀតហ្ហ៎អ៊ំ!!
ខ៖ អត់ទេអត់មានជាតិទេកូន គេប្រើជាតិគីមីច្រើនពេក។
ក៖ អាខ្លះវិញទឹមតែទិញមកអញ្ចឹងពីក្រៅស្អាតអ៊ិចឹងពីក្នុងឡើងរលួយខ្ទេចអស់ម៉ង!!!!ចា៎!!
ខ៖ ញ៉ុមដាំពីសង្គមចាស់ញ៉ុមដាំត្រសក់ស្រូវមួយជួរអញ្ចឹងទៅគ្រាន់តែទុកទុំហា៎តែពុះទៅផ្អែមម៉ងសាច់លឿងហា៎!!ក៖ចា៎!!ខ៖ អាឡើងកាប៉ោងៗហ្នឹងសាច់គេលឿងហា៎!!
ក៖ហ្នឹងហើយ។
ខ៖ ឡើងលឿងម៉ង អាឆ្នូតៗឡើងរាងខៀវៗហ្នឹងក៏សាច់ក្រាស់ដែរ!!ក៖ចា៎!!ខ៖ ឆ្ងាញ់ណាស់!!តែឥឡូវអត់ទេ ស៊ីទៅខ្សោះៗៗ!!
ក៖ ហ្នឹងហើយអត់កើតទេឥឡូវហ្នឹងហ្ហ៎!!អញ្ចឹងអ៊ំកន្លែងណាដែលអ៊ំស្រលាញ់ឪពុកជាងគេទៅតើឪពុករបស់អ៊ំគាត់ជាមនុស្សយ៉ាងម៉េចដែរ?
ខ៖ គាត់អត់ដែលកោងកាច់អីទេស្លូត។
ក៖ ស្លូតខ្លាំងម៉ងអ៊ំហេ?
ខ៖ ស្លូតម៉ាល្មម មិនខ្លាំងពេកមិនល្មមពេកយើងមិនធ្វើអីអោយគាត់ទាស់ហា៎!!ក៖ចា៎!!ខ៖ ដូចថាយើងវចង់ទៅបុណ្យ ទៅកឋិនអីយើងរកលុយខ្លួនយើងបានហា!! គាត់ថាហ្ហ៎ស្អែកទៅដកស្មៅស្រូវវើយ ពុកសុំទៅកឋិនពុក !!អត់ !អត់យើងទៅដកស្មៅវិញទៅ អត់បានទៅទៅ។ក៖ហ៊ី!!ខ៖ អត់ដដែល!!
ក៖អ៊ីចឹងគាត់ឃាំងឃាត់ដែរអ៊ំណោះ?
ខ៖ ហ្នឹងហើយអត់អោយដើរ។ក៖ចា៎!!ខ៖ អត់សូវដែរស្គាល់ទេឆ្ងាយៗហ្ហ៎!!
ក៖ អញ្ចឹងអ៊ំសំរាប់ម្តាយវិញ ម្តាយអ៊ំឈ្មោះអីគេវិញ?
ខ៖ អើរ ឡាច ផុន។
ក៖ ចា៎ហ្នឹងហើយ អញ្ចឹងនៅក្នុងថ្ងៃខែឆ្នាំកំណើតគេដាក់ម្តាយរបស់អ៊ំគាត់កើតនៅក្នុងឆ្នាំ១៩២៥ប្អូនពុក៥ឆ្នាំអ៊ំណោះ?
ខ៖ ចា៎!!
ក៖ ចា៎អ៊ីចឹងគាត់ឈ្មោះឡាចផុន ហើយស្រុកកំណើតរបស់ម្តាយអ៊ំគាត់នៅក្នុងភូមិព្រែកថី ឃុំរកាខ្ពស់ ស្រុកស្អាង ខេត្តកណ្តាល ប្រទេសកម្ពុជា យើងដែរ!!តែមិនមែនអ្នកស្រុកផ្សេងពីនេះទេ!!
ខ៖មិនមែនអ្នកស្រុកផ្សេងពីនេះទេ !!
ក៖ អ៊ំដឹងថាពេលពួកគាត់ជួបគ្នាទេ?
ខ៖ អត់ដឹង ប្រហែលពីសង្គមចាស់អ៊ីចឹងដូចថាមានបងប្អូននៅទន្លេអ៊ីចឹងណាស់!!ក៖ចា៎!!ខ៖ បងប្អូនមកពីទន្លេអញ្ចឹងគេឃើញហា៎ គេចេះតែទំនាក់ទំនងហើយស្តីទៅ។
ក៖ អញ្ចឹងក៏អោយការទៅ!!ខ៖ ចា៎!!!ក៖ ភាគច្រើនចាស់ៗជំនាន់ដើមស្តីដណ្តឹងគ្នាមិនដែលស្គាល់គ្នាក៏ការជាមួយដែរ!!!
ខ៖ ហ្នឹងហើយស្គាល់ដូចថាអញ្ចឹងទៅស្តីទៅគេការទៅណាស់តែម៉ែឪដូចមិនមែនដូចឥឡូវ អើរដូចពីជំនាន់គាត់ក៏គាត់និយាយថាបើសិនជាទៅការគេអីទៅដេកផ្ទះគេអិ អត់អោយនិយាយគ្នាទេ ខ្លាចគេយកឈើចាក់ពីក្រោម។
ក៖ សុទ្ធអញ្ចឹងទៀត!!
ខ៖ ចា៎យើងនិយាយទៅដូចអ្នកខូចអីដឹងថាយើងដេកនៅហ្នឹងជួនកាលគេយកដំរីយកទៅចាក់ បើថាដេកហ្នឹង បើជជែកគ្នាជជែកនៅខាងក្រៅហ្ហ៎!!ចូលដេកស្ងាត់ដូចមាន់អញ្ចឹង ស្ងាត់ឈឹង ដេកដេកហើយ អត់មានជជែកដូចយើងវែមើលទូរសព្ទ័មើលទូរអីដូចយើងទេ អត់មានអីទេ គឺដេកដេកហើយបើចង់ជជែកយោរខាងក្រៅហិ!ក៖ចា៎!!ខ៖ ជជែកទៅ។
ក៖ទម្លាប់ម៉ងអ៊ំហេ?
ខ៖ ចា៎ទម្លាប់គាត់និយាយអ៊ីចឹង បើជីតាញ៉ុមតាឡាចហ្នឹងកាចណាស់!!ក៖ចា៎!!ខ៖ បើកូនចៅដូចខ្ញុំអត់បានទេដូចខ្ញុំ គ្រាន់តែឃើញមានភ្ញៀវតាញ៉ុមចូលទៅគ្រាន់តែសំល្លក់ហ្នឹងចុះពីលើផ្ទះរ៊ុយ គាត់ទៅជជែកអីជជែកទៅ រឿងចាស់ៗ!!
ក៖ អ់តមានទៅរញ៉ែរញ៉ៃ។
ខ៖ អត់មានរញ៉ែរញ៉ៃទេ ចុះមកក្រោម។
ក៖ ចា៎ អញ្ចឹងអ៊ំសំរាប់ម្តាយអ៊ំគា់តឆ្នាំខ្មែរគាត់ឆ្នាំសត្វអីគេវិញអ៊ំ?
ខ៖ អត់ដឹងផងម៉ែអត់ដឹងឆ្នាំអី!!
ក៖ ប្អូនតា៥ឆ្នំា តាឆ្នំាចហេ?
ខ៖ ចា៎ ឆ្នាំច រាប់តាមមក!!
ក៖ អញ្ចឹងចមករកា!!
ខ៖ កុល!!
ក៖ អត់ទេបកទៅក្រោយវិញ ហ៊ី ទៅមុខ ចមក កុល ជូត ឆ្លូវ ខាល ថោះ។
ខ៖ ថោះ អញ្ចឹងឆ្នាំថោះ ទន្សាយ!!
ក៖ ទន្សាយ អ៊ីចឹងម្តាយរបស់អ៊ំ។អ៊ីចឹងអ៊ំសំរាប់ម្តាយអ៊ំគាត់រកស៊ីអីគេដែរអ៊ំ?
ខ៖ គាត់មានកូនអ៊ីចឹងគាត់នៅតែផ្ទះ!!
ក៖ អត់ទៅចំការអត់ទៅអីណាហី?
ខ៖ អត់ទេកូនធំៗគាត់អត់ដែលទៅទេ គាត់នៅតែផ្ទះ គាត់ដូចថាខ្ញុំធំៗអ៊ីចឹងឈូតកក់អីគាត់ចាំតែហាលនៅតែផ្ទះទេ!!ក៖ហ៊ីៗ!!ខ៖ ហាលកក់ហ្នឹងអោយស្ងួតអញ្ចឹងទៅណាស់!!
ក៖អញ្ចឹងភាគច្រើនស្រ្តីមេផ្ទះគាត់ម៉ង!!!
ខ៖ នៅតែផ្ទះហ្នឹងម៉ង ដាំបាយកូនមកពីធ្វើការវិញហូបទៅ។
ក៖ អ៊ំរៀបរាប់មើលថាអ៊ំចាំអីគេខ្លះពីម្តាយ ថាគាត់ម៉េចដែរ ដូចថាចរិកគាត់នឹងការចិញ្ចឹមបីបាច់ថែរក្សារបស៉គាត់ដល់អ៊ំ អញ្ចឹងហា៎ គាត់ម៉េចដែរ?
ខ៖ គាត់តែយើងធ្វើខុសគាត់វ៉ៃតែប៉ុណ្ណឹង យើងដើរពេក។
ក៖ ចរិករបស់គាត់ម៉េចដែរអ៊ំ?
ខ៖ គាត់ចរិកស្លូតបូតដែរតើគាត់។
ក៖ តែកុំអោយតែកូនខូចអ៊ំហេ?
ខ៖ ហ្នឹងហើយកុំអោយតែកូនខូច គាត់អត់មានចេះរកស្អីៗទៀតណាទេអត់ទេ!! អត់ដែល ។គាត់ស្រលាញ់បងប្អូនគាត់ណាស់ តាញ៉ុមតាឡាចហ្នឹងកូនគាត់១២នាក់។
ក៖ ចំច្រើន!!
ខ៖ ១២នាក់ម៉ងហាគាត់ស្លាប់ហា៎!​ក៖ ចា៎!!ខ៖កូនស្លាប់អាយុ១៦ ២០ នៅសល់តែ២ហ្នឹងទេ!!ក៖ហ៊ី!!ខ៖​សល់តែម៉ែខ្ញុំមួយ សល់អើរមីងញ៉ុមមួយស្លាប់បាត់ហើយយាយព្រើង បងប្អូនគាត់នៅសល់តែស្រី២នាក់ទេ ក្រៅពីហ្នឹងស្លាប់អស់ ប្រុសៗស្អាតៗណាស់។ក៖ហ៊ី!!ខ៖ គាត់ថាស្អាតៗណាស់ស្លាប់!!
ក៖ ហើយស្លាប់ពេលកំពុងពេញអាពេលពេញវ័យស្រលាញ់។
ខ៖ចា៎!! ខ្ញុំក៏កូនស្លាប់ កូនញ៉ុមស្លាប់មួយដែរតើ!!៥នាក់។
ក៖អញ្ចឹងអ៊ំសំរាប់ចូលដល់ជីដូនជីតាខាងឪពុកសិនកុំទាន់អាលចូលដល់ខាងម្តាយ។ឪពុក របស់ឪពុកអ៊ំគាត់ឈ្មោះតាអីគេវិញអ៊ំ?
ខ៖ ឪពុកឪតាយ៉ាន់ហ្នឹងហេ?ឈ្មោះតាម៉ា!!
ក៖ តាម៉ា!!អ៊ំចាំត្រកូលគាត់ទេ?
ខ៖  ដឹងស្អីម៉ាទេញ៉ុមអត់ដឹងដែរ។
ក៖អត់ស្គាល់ទេហេ?
ខ៖ ញ៉ុមអាយុ១២ ១៣ញ៉ុមគាត់យកទៅលេងស្រុកទៅអញ្ចឹងទៅណាស់!!
ក៖ អ៊ំមើលអ៊ំនិយាយពីអាពេលដែលគាត់នាំទៅលេងស្រុកហ្នឹងម៉េចខ្លះទៅ?
ខ៖ ឪពុករបស់តាម៉ាហ្នឹងគាត់ធ្វើខាងយីកេ​​គ្រូយីកេ។
ក៖ អ្នកលេងតន្ត្រីអញ្ចឹងអ៊ំណោះ?
ខ៖ ចា៎ចា៎!!
ក៖ ហើយម៉េចវិញទៅទៅអ៊ំ?
ខ៖ គា់តលេងយីកេ ដល់ពេលចាស់ទៅគាត់ធ្វើគ្រូមើលក្មេងៗអញ្ចឹងទៅណាស់ ដូចក្នុងភូមិ ស្រុកស្រែយើងមានភូមិនៅកណ្តុបៗអញ្ចឹងទៅណាស់ ពីណាឈឺហ្នឹងហៅគាត់ស្អីអោយទៅមើលជាទៅ ហៅទៅមើលជាទៅ !!
ក៖ គ្រូខ្មែរដែរអញ្ចឹង?
ខ៖ ចា៎ គ្រូខ្មែរ។ក៖ចា៎!!ខ៖ ហើយមើលជាជួនណាលគេជូនសាគុណគោអញ្ចឹង ហ៊ីហ្អែងចិញ្ចឹមសិនទៅ!!
ក៖ ហ៊ីៗ!!អញ្ចឹងទៀត ហើយអញ្ចឹងពេលគាត់ស្លាប់ហ្នឹងអ៊ំអាយុប៉ុន្មានវិញ?
ខ៖ ញ៉ុមអាយុ១៣ ១៤ហើយ។
ក៖អញ្ចឹងអ៊ំដឹងថាគាត់កើតពេលណាជំនាន់អីណាអត់?
ខ៖ អត់ដឹង !! ហ៊ីគាត់ជំនាន់តាំងពីពីឥស្សរណាស់ណោះមិនដឹង!!
ក៖ចា៎!!អ៊ីចឹងអ៊ំអាយុ១២គាត់ស្លាប់អ៊ំណោះ?ខ៖ ចា៎!!ក៖អញ្ចឹងអ៊ំកើតឆ្នំា១៩៤៥ អញ្ចឹង១២ឆ្នំាមកមើលដល់១៩៦០គត់វាបាន៦ឆ្នាំអញ្ចឹង១២ឆ្នាំថែម៦ឆ្នាំទៀត អើរអញ្ចឹងឆ្នាំ១៩៦៨គាត់ស្លាប់ហ្នឹង អ៊ីចឹងអ៊ំចាំទេ ថាគាត់ស្លាប់ហ្នឹងគាត់អាយុប៉ុន្មានទៅ?
ខ៖ គាត់ដឹងតាហ្នឹងអាយុប៉ុន្មានទេញ៉ុមអត់ដឹងដែរតាម៉ា!!អើរតាម៉ាអាយុគាត់៩៥គាត់ស្លាប់។
ក៖ហ៊ីវែងទៀត!!
ខ៖ ព្រោះញ៉ុមទៅ ញ៉ុមទៅបុណ្យសពដែរហ្នឹងហា៎!!ក៖ចា៎!!ខ៖តែអត់មានម៊ែនអីដូចគេទេ ដូចធ្វើយើងធ្វើដើមចេកចាក់ក្បាច់អញ្ចឹងណាស់!!ក៖ចា៎!!ខ៖ហើយយើងលាយចកដាក់ទៅហើយលាយអាកាកដូងយើងហ្នឹងគេលាយអាធ្វើពណ៌ធ្វើអីអញ្ចឹងណាស់!!ក៖ហ៊ីៗ!!ខ៖ ដាក់តាមអាមុខដុតហ្នឹង។
ក៖ ដឹងថាឆ្នាំខ្មែរគាត់កើតឆ្នាំអីគេវិញទេអ៊ំ?ខ៖ចា??ក៖ឆ្នាំខែ្មរហា៎??
ខ៖ ហេអត់ដឹងទេ ញ៉ុមនៅទូចញ៉ុមអត់ចាំ។
ក៖ចា៎អត់ចាំទេហេ!!អញ្ចឹងចាំបានតែអនុស្សាវរីយ៍ប៉ុណ្ណឹងជាមួយគាត់!!
ខ៖ អនុស្សាវរីយ៍តែប៉ុណ្ណឹងជាមួយគាត់ ។
ក៖ អ្នកស្រុកមកពីព្រៃស្វាដែរតើអ៊ំហេ?ខ​៖ ចា៎!!ក៖អញ្ចឹងអ្នកស្រុកកំណើតជាមួយឪរបស់អ៊ំដែរ!!ខ៖ចា៎!!ក៖ នៅភូមិព្រៃស្វា ឃុំពត់សរ ស្រុកបាទី ខេត្តតាកែវ ចា៎!អ្នកតាកែវ!!អ៊ីចឹងអ៊ំចូលដល់យាយ យាយម្តាយរបស់ឪពុករបស់អ៊ំហា៎គាត់ឈ្មោះអីគេវិញយាយ?
ខ៖ ឈ្មោះយាយផុន ហា!!
ក៖​មិនមែនទេហេម៉ែហើយ!!
ខ៖ យាយអឹម។
ក៖ ម្តាយរបស់ឪពុករបស់អ៊ំ?
ខ៖ ម្តាយរបស់ម្តាយ។
ក៖​មិនមែនទេ!! របស់ឪពុកហា៎??
ខ៖ របស់ឪពុករបស់តាឡាចហ្នឹងហេ?
ក៖​ប្រពន្ធរបស់តាម៉ា?
ខ៖ យាយធុក។
ក៖ ធុក!!ចាំត្រកូលរបស់យាយធុកទេ?
ខ៖ អត់ទេស្គាល់តែយាយធុក គាត់មិនដឹងនៅណានៅណីយើងអត់មានបានសួរ យើងអត់មានទំនាក់ទំនងរឿងសួរអីអញ្ចឹងហា៎!!
ក៖​ចា៎!!គាត់ស្លាប់មុនប្តីហី?
ខ៖ គាត់មុនតា!!
ក៖ ចា៎!! ហើយអ៊ំកើតទាន់គាត់ទេ?
ខ៖ យាយអត់ទាន់ទេទាន់តែតា!!
ក៖ ដែលមានប៉ា ឪពុករបស់អ៊ំគាត់មានដែលនិយាយតំណាលរឿងអីពីយាយអោយស្តាប់អោយអីអត់?
ខ៖ ហ៊ីអត់ដែលផង គាត់ដែលនិទានតែរឿងព្រេងនាយគាត់រៀនគាត់ធ្វើអាដេញលោក បួសលោកសង្ឃអី!!
ក៖ ឪពុករបស់អ៊ំហ្នឹងហេ?
ខ៖ ចា៎!!រឿងពុទ្ធិសែននាងកង្រី រឿងកែវមនោរាអីមីអូនហ្អែងអោយតែប៉ុនស្តាប់ មួយយប់ទល់ភ្លឺពូកែប្រាជ្ញអ៊ីចឹងម៉ង!!
ក៖ ជាងញ៉ុមទៀតអ៊ំហេ?
ខ៖ ហ្នឹងហើយពូកែប្រាជ្ញណាស់អារឿងអញ្ចឹងៗ។
ក៖ ហ្នឹងហើយអញ្ចឹងផុតអ្នកឪពុករបស់អ្នកដំនើររឿង។តែអត់ដែលប្រាប់អីពីយាយម៉ង?
ខ៖អត់គាត់ស្លាប់បាត់ហើយហ្នឹង គាត់អត់ដែលនឹកឃើញអញ្ចឹងអី!!
ក៖ អ៊ីចឹងស្លាប់មុនអ៊ំចាប់កំណើតទៀតហេ?
ខ៖ចា៎!!
ក៖ ហេយូរ!!!
ខ៖ គាត់ស្លាប់មុនមិនដឹង!!
ក៖ មិនដឹងពេលណាហី?
ខ៖ មិនដឹងពេលណា!!បើខ្ញុំធំញ៉ុមដឹងតែតាហិតាម៉ា!!!
ក៖ហ្ហ៎អ៊ីចឹងអត់ដឹងអីពីយាយផង!!
ខ៖ អត់ដែលនិយាយ។
ក៖ ហើយតាម៉ាអត់ដែលនិយាយអីប្រាប់ពីប្រពន្ធម៉ងហេ?
ខ៖ តាគាត់ចាស់ដែរហើយ!!ក៖ហ្ហ៎!!ខ៖ គាត់មកហ្ហ៎ចៅអញ ហើយគាត់អង្អែលក្បាលអង្អែលអីហ្នឹងចប់!!
ក៖ អត់ប្រាប់អីពីយាយសោះ!!
ខ៖ មកពីយើងអត់សួរ!!
ក៖ អូខេអញ្ចឹងអ៊ំចូលដល់ខាងម្តាយវិញម្តង តារបស់អ៊ំឈ្មោះអីគេវិញ?តារបស់អ៊ំខាងម្តាយហា៎!!ប៉ាយាយផុន!!
ខ៖ ហ្ហ៎ញ៉ុមអត់ស្គាល់ដែរ!!
ក៖ ប៉ារបស់យាយផុនហា៎??តាឡាចនោះហី!!
ខ៖ ហ្ហ៎របស់យាយផុនតាឡាច។
ក៖ ហ្នឹងហើយតាឡាច ចំាត្រកូលរបស់តាឡាចទេ?
ខ៖ អត់។
ក៖ ស្គាល់តែឈ្មោះគាត់តើហី?
ខ៖ ស្គាល់តែឈ្មោះគាត់!!
ក៖ ចា៎អ៊ំកើតទាន់គាត់ដែរតើហីតាឡាច?
ខ៖ ទាន់។
ក៖ពេលហ្នឹងអាយុប៉ុន្មានហើយបានគាត់?
ខ៖ ហេមិនដឹងអាយុប៉ុន្មានទេ អត់ចាំទេមើលខ្ញុំ ហេខ្ញុំអាយុបាន១៧ឆ្នាំបានតាឡាចស្លាប់។
ក៖ ហ្ហ៎ចូលមកក្នុងរាជលន់ នល់ហើយហ្នឹង?
ខ៖ ចា៎រដ្ឋប្រហារហើយហ្នឹង។
ក៖រដ្ឋប្រហារអ៊ីចឹងហើយមើល!!អ៊ំ១២ថែម៥ឆ្នាំទៀត ៧៣ ១៩៧៣ គាត់ស្លាប់អ៊ីចឹង!!អ៊ីចឹងតាឡាចគាត់ស្លាប់អាយុប៉ុនា្មនវិញអ៊ំ?
ខ៖ ហេមិនដឹងប៉ុន្មានទេ អត់ដឹងអាយុគាត់ស្លាប់ គាត់ស្លាប់នៅក្នុងវត្តឈូងលៀបយើងហ្នឹងព្រោះរត់ពីព្រែកថីហ្នឹងព្រោះខ្លាចយួនហា៎!!ក៖ហ៊ីៗ!!ខ៖បានមកនៅឈូងលៀប។
ក៖ អញ្ចឹងពេលគ្រាប់កំពុងតែទំលាក់ក្តុងក្តាំងហ្នឹងអ៊ំណោះ?
ខ៖ ចា៎!!
ក៖ ចា៎ចាំឆ្នាំខែ្មររបស់គាត់ទេតាឡាច?
ខ៖ អត់ចាំសោះ។
ក៖អញ្ចឹងគេអាចស្រាវជ្រាវទៅ ទៅដឹងហើយ !! គាត់អ្នកស្រុកព្រែកថីហ្នឹងមែនទេអ៊ំ?
ខ៖ តានៅហ្នឹង ។
ក៖ តាឡាចនៅភូមព្រែកថី  ឃុំរកាខ្ពស់ហ្នឹងដែរ!!ខ៖ចា៎!!ចុះអ៊ំចាំអីគេខ្លះពីតាឡាច?
ខ៖ ជីតាញ៉ុមហេ?ក៖ចា៎!!ខ៖គាត់ដាំតែដំនាំដូចកូនចៅដែរហ្នឹងធ្វើដល់គាត់ចាស់ទៅដល់កូនចៅមានប្រពន្ធមានអីទៅគាត់ឈប់ធ្វើកូនចិញ្ចឹមគាត់វិញទៅណាស់!!ក៖ចា៎!!ខ៖គាត់ចាស់នៅផ្ទះកាន់សីលកាន់អីអញ្ចឹងទៅ។ក៖ហ៊ីៗ!!ខ៖គាត់មានធ្វើអីគេទៀតអត់!!
ក៖ ឥឡូវយាយវិញយាយឈ្មោះអីគេ ម្តាយរបស់ម្តាយអ៊ំយាយអឹមហេ?
ខ៖ ចា៎!!
ក៖ចាំត្រកូលរបស់យាយអ៊ឹមទេ?
ខ៖អត់!!
ក៖យាយអ៊ឹមមកពីស្រុកណាវិញអ៊ំអ៊ំដឹងទេ?
ខ៖ អត់អត់ដឹងដែរហ្នឹង មិនដឹងមកពីណាពីណី?
ក៖ មិនមែននៅព្រែកថីហ្នឹងទេហី?
ខ៖ អត់ដឹងដែរបើយើងមិនដែលសួរទំនាក់ទំនងពីយាយម៉ែយាយឯងនៅណាយើងអត់សួរហា៎!!
ក៖ អត់ទេយាយអ៊ឹមហ្នឹងម៉ងហេ?
ខ៖ ហ្នឹងហើយមិនដឹងគាត់នៅឯណា!!
ក៖អញ្ចឹងគាត់មិនមែននៅព្រែកថីហ្នឹងទេហីយាយអ៊ឹមហ្នឹងហី?
ខ៖មិនដឹងនៅឯណាអីទេគ្រួសារគាត់ហ្នឹងដឹងថាញ៉ុមធំឡើងដឹងតែគាត់នៅតែព្រែកថីហ្នឹងម៉ង! 
ក៖ចា៎អញ្ចឹងប្រហែលជាស្រុកកំណើតនៅហ្នឹងហើយ!!គាត់ស្លាប់អ៊ំកើតទាន់ទេ?អ៊ំកើតទាន់ទេ៊
ខ៖យាយហេ?ក៖ចា!!ខ៖យាយញ៉ុមស្លាប់អើរ មើលយាយញ៉ុមជំលៀសតាស្លាប់នៅហ្នឹងនេះ ។
ក៖ឈូងលៀប។
ខ៖ឈូងលៀប យាយស្លាប់នៅឯណាទេ!!ព្រោះដឹងពីឈូងលៀបទៅក្រោម ព្រោះយើងរត់ទៅក្រោមហា៎!!
ក៖ ចា៎ហើយគាត់ស្លាប់អាយុប៉ុន្មានវិញទៅអ៊ំ?
ខ៖ មិនដឹងអាយុប៉ុនា្មនហើយ ។
ក៖ តែដឹងតែគាត់ចាស់ដែរហើយហី?
ខ៖ ចាស់ដែរហើយ!! គាត់ទៅក្រោមហើយ!!គាត់មកស្លាប់មិនមែនមកផ្ទះស្លាប់ផ្ទះនេះ!!
ក៖ គាត់ស្លាប់មុនតាឬក៏ក្រោយតា?
ខ៖យាយអ៊ឹមហ្នឹង?ក៖ចា៎!!ខ៖ក្រោយ!!
ក៖ ក្រោយប្តីទេអ៊ីអ៊ីចឹងហេ?
ខ៖ក្រោយ!!ក៖ចា៎!!ខ៖ តាស្លាប់នៅហ្នឹងវត្ត!!
ក៖ ហើយយាយស្លាប់នៅក្នុងលន់ នល់ ឬក៏ប៉ុល ពត?
ខ៖ ស្លាប់ចូលប៉ុល ពតហើយព្រោះអីគេគៀរទៅក្រោមហា៎មីអូន!!
ក៖ ហ្ហ៎អ៊ីចឹងទឹមបែកប៉ុល ពតថ្មីៗ?ខ៖ចា៎!!ក៖ ទឹមចូលប៉ុល ពតថ្មីៗអ៊ំហី?
ខ៖ ចា៎៧៤(១៩៧៤)៧៥(១៩៧៥)។
ក៖ អ៊ីចឹងចូលប៉ុល ពត៧៥(១៩៧៥)ហើយហ្នឹង?
ខ៖ ហ៊ីយើងមិននៅក្រោម មិននៅកោះខែលកោះទឹកវិលអ៊ីចឹងមក សុទ្ធតែនៅជំលៀសទៅ យើងចេះតែនៅនឹងគេទៅណាស់!!ក៖ចា៎!!ខ៖ គាត់ដូចមិនមែនមកស្លាប់នៅព្រែកថីនេះទេ គាត់ស្លាប់នៅម្តុំក្រោម!!
ក៖ចា៎ទៅខាងភ្នំស្អាងទៅខាងអីណោះទៅវិញទេអ៊ំហេ?
ខ៖ អត់ទេជំលៀសមកនៅអាម្តុំស្វាយតានីស្វាយអីហ្នឹង!!ពួកគាត់ទៅកំសត់ដែរតើ!!យើងដើរប្រលេសស្នូលពោតគេអាស្នូលហ្នឹង ហើយអត់ងាយរកអុសដុតទេណាស់។ក៖ចា៎!!ខ៖ វេទនាណាស់!!កុំថាស្រួល!!
ក៖អូយគ្រាន់តែពេលខ្លះពិតថាជីវិតយើងនៅរស់ធម្មតាហ្នឹងពេលខ្លះគិតថាជួបរឿងអីបន្តិចបន្តួចពិបាកប៉ុណ្ណឹងទៅហើយ ចុះទំរាំតែជួបអាសង្គ្រាមទៀតហ្ហ៎ ការស្លាប់នៅមុខៗទៀតហ្ហ៎ម៉េចទៅអ៊ំអើយ!!
ខ៖ហ៊ីក្មេងៗនេះកើតអត់ទាន់ទេ ញ៉ុមវិញហែលអស់ហើយ ទឹមតែមកច្រូតស្រូវ គេអោយមកច្រូតស្រូវហ្នឹង អាស្លាបកាត់ក្រឡឹង ក្រឡឹងហ្នឹងទំលាក់ជួនកាលវាបាញ់ពង្សអ៊ីចឹងទៅគ្រាប់វាខ្មៅណាស់ គ្រាប់វាមកបឹមទៅ ផ្សងព្រេងទេ។ក៖ចា៎!!ខ៖ ចូលក្នុងត្រង់សេអ៊ីចឹងទៅហើយអ៊ិចឹងទៅហើយអ៊ីចឹងជួនកាលស្ងាត់អ៊ីចឹងទៅញ៉ុមដុតគោ រត់ទៅវត្តត្រពាំងឈូកត្រពាំងអីហ្នឹង។ក៖ហ៊ីៗ!!ខ៖តាមដំណើរអ៊ិចឹងទៅ ធ្វើដំណើរឆ្លងទៅកាត់ផ្សារព្រែកតូចឆ្លងកាត់ទៅផ្សារព្រែករុន​វាលៗទៅណា់សមីអូនអត់មានដើមឈើអីទេ ព្រែកតូចមានតែគេជីកជល់នាគសងខាងហ្នឹង បើថាម៉េចៗយើងប្រលែងគោចូលជល់នាគទៅតែប៉ុណ្ណឹង !!ក៖ហ៊ីៗ!ខ៖តែអត់មានគំរបទេជល់នាគហ្នឹងជីកប្រហែល១ម៉ែត្រហ្នឹងយើងចូលគ្រាន់តែបានក្បាលបាត់អ៊ីចឹងទៅ!!
ក៖ គ្រាន់តែកុំអោយតែគេឃើញអញ្ចឹងទៅ?
ខ៖ កុំអោយតែគ្រាប់ខ្ទៀត គេឃើញមិនឃើញមិនដឹងទេ ព្រោះចូលទៅយៀកកុងទៅហើយើ!!
ក៖ហ្ហ៎ប្រវត្តិរញ៉ែរញ៉ៃច្រើនណាស់អ៊ំពីជំនាន់មុនណាស់អ៊ំ?
ខ៖ ហ្នឹងហើយចា៎!!
ក៖ ចា៎ហ្នឹងហើយអ៊ីចឹងអ៊ំអរគុណច្រើនសំរាប់ការរៀបរាប់អំពីជីវិតដូនតាក៏ដូចជាជីវិតខ្លួនឯង ហើយកូនចៅរបស់អ៊ំនឹងបានស្តាប់ឮពីជីវិតរបស់អ៊ំទាំងអស់ហ្នឹងទាំងអស់ចា៎។
